
ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᖃᐅᔨᒋᐊᕐᓂᖅ 

 

ᐱᔾᔪᑎᖓ 

1. ᑎᓕᐅᕈᑎᒥᑦ ᓇᓗᓇᐃᖅᓯᒪᕗᖅ ᖃᐅᔨᒋᐊᕐᓂᐊᕐᓗᓂ ᐱᓕᕆᔾᔪᓯᖓᓂᒃ 

ᐃᖅᑲᓇᐃᔮᖅᑖᕋᓱᒃᑐᓄᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᒃᓴᒧᑦ ᐃᓱᒪᒃᓴᖅᓯᐅᕈᑕᐅᔪᓂᑦ.  

ᑕᒪᓐᓇ ᐃᓚᒋᔭᐅᓪᓚᕆᒃᐳᖅ ᓂᕈᐊᖅᐸᓪᓕᐊᑎᓪᓗᒋᑦ ᐃᖅᑲᓇᐃᔮᖅᑖᖅᐸᓪᓕᐊᔨᑦ 

ᐊᐅᓚᑦᑎᔨᖏᓐᓂᒃ ᓇᓗᓇᐃᖅᓯᔾᔪᑕᐅᕙᖕᒪᑦ ᖃᐅᔨᒋᐊᕈᑎᒃᓴᓂᒃ ᐃᖅᑲᓇᐃᔮᖅᑖᕋᓱᒃᑐᒧᑦ 

ᑐᓂᔭᐅᔪᓂᒃ ᐊᐱᖅᓱᖅᑕᐅᓂᐊᖅᑎᓪᓗᒋᑦ, ᑲᑎᑦᑎᓪᓗᑎᒃ ᑐᑭᓯᒋᐊᕈᑎᒃᓴᑦᑎᐊᕙᖕᓂᒃ 

ᐃᖅᑲᓇᐃᔮᖅᑖᕋᓱᒃᑑᑉ ᐊᔪᙱᓐᓂᖏᓐᓂᒃ, ᓈᒻᒪᒃᑲᔭᕐᓂᖓᓂᒃ, ᐊᒻᒪ 

ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᐊᔪᙱᑦᑐᒥᒃ ᐊᒻᒪ ᓈᒻᒪᒃᑐᒥᒃ ᓂᕈᐊᕈᓐᓇᖁᓪᓗᒋᑦ 

ᐃᖅᑲᓇᐃᔮᒃᓴᒧᑦ ᐃᓐᓄᒃᑕᐅᔭᕆᐊᓕᖕᒧᑦ. 

 
 

ᐊᑐᖅᑎᑕᐅᓂᖓ 

 

2. ᑖᓐᓇ ᑎᓕᐅᕈᑎ ᐃᖅᑲᓇᐃᔮᖅᑖᕋᓱᒃᑐᓕᒫᓄᑦ ᐊᑐᖅᑕᐅᖃᑦᑕᖅᐳᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖓᓄᑦ ᐃᓱᒪᒃᓴᖅᓯᐅᕈᑕᐅᔪᓄᑦ. 

 
 

ᐱᒻᒪᕆᐅᔪᑦ/ᑐᙵᕕᒋᔭᐅᔪᑦ 

 

3. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐱᒻᒪᕆᐅᒋᔭᐅᔪᓂᑦ: 

 ᐋᔩᖃᑎᒌᖕᓂᖅ − ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ 

ᐊᖏᖃᑎᒌᖕᓂᒃᑯᓪᓗ: ᐃᖅᑲᓇᐃᔭᕐᕕᒋᖃᑦᑕᖅᓯᒪᔭᖏᓐᓂᒃ ᖃᐅᔨᒋᐊᕐᓂᖅ 

ᓂᕈᐊᖅᑎᑦ ᑲᑎᒪᔨᕋᓛᖏᓐᓂᒃ ᐅᖃᖃᑎᒌᒍᓐᓇᖅᑎᑦᑎᕗᖅ ᑲᑎᑦᑎᓗᑎᒡᓗ 

ᑐᑭᓯᒋᐊᕈᑎᒃᓴᓂᒃ ᖃᐅᔨᓴᖅᑎᓂᙶᖅᑐᓂᑦ ᐃᖅᑲᓇᐃᔮᖅᑖᕋᓱᒃᑐᖅ ᓈᒻᒪᒐᔭᕐᒪᖔᑦ 

ᐃᖅᑲᓇᐃᔮᒃᓴᒧᑦ ᐃᓐᓄᒃᑕᐅᓇᓱᒃᑐᒧᑦ; ᐊᒻᒪᓗ  

 

 ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ − ᐱᓕᕆᖃᑎᒌᖕᓂᖅ ᐊᔾᔨᒌᒥᒃ 

ᐱᔾᔪᑎᖃᕐᓗᑎᒃ. ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᖃᐅᔨᒋᐊᕐᓂᖅ ᓂᕈᐊᖅᑎᑦ 

ᑲᑎᒪᔨᕋᓛᖏᓐᓂᒃ, ᖃᐅᔨᓴᖅᑎᓂᑦ ᐊᒻᒪ ᐃᖅᑲᓇᐃᔮᖅᑖᕋᓱᒃᑐᓂᑦ 

ᐱᓕᕆᖃᑎᒌᒃᑎᑦᑎᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᑦ ᓇᓂᓯᔪᓐᓇᑦᑎᐊᖁᓪᓗᒋᑦ 

ᓈᒻᒪᓛᒥᒃ ᐃᖅᑲᓇᐃᔭᖅᑎᒃᓴᒥᒃ.  

 

ᑐᑭᖏᑦ  

4. ᐃᖅᑲᓇᐃᔮᖅᑖᕋᓱᒃᑐᖅ ᐃᓄᒃ ᐃᖅᑲᓇᐃᔮᒃᓴᖅᓯᐅᖅᑐᖅ ᓄᓇᕗᑦ ᒐᕙᒪᖓᓂ 

ᐃᓱᒪᒃᓴᖅᓯᐅᕈᑕᐅᓪᓗᓂ ᐃᖅᑲᓇᐃᔮᒃᓴᒧᑦ.      

5. ᐃᖅᑲᓇᐃᔮᖅ ᑎᑎᖅᑲᖅ ᑎᑎᕋᖅᓯᒪᔪᖅ ᐃᖅᑲᓇᐃᔮᒃᓴᖅ ᑎᑎᖅᑲᖁᑎᓕᒫᑦ ᐃᓗᐊᓃᖦᖢᑎᒃ 

ᐃᖅᑲᓇᐃᔭᖅᑎᒃᓴᖅᓯᐅᑎᓄᑦ ᐊᒃᑐᐊᓂᓖᑦ ᐋᖅᑭᒃᑕᐅᓯᒪᔪᑦ ᐊᑐᐊᒐᐃᑦ ᐱᓕᕆᔾᔪᑕᐅᔪᓪᓗ 

ᒪᓕᒃᖢᒋᑦ. 

6. ᖃᐅᔨᓴᖅᑎᓪᓗᒋᑦ ᒪᓕᒃᑕᐅᔭᕆᐊᓖᑦ ᐃᓕᓐᓂᐊᖅᑕᐅᔭᕆᐊᓖᑦ ᐊᒻᒪ ᐱᓕᕆᓯᒪᔭᕆᐊᓖᑦ 

ᐃᖅᑲᓇᐃᔮᖅᑖᕋᓱᒃᑐᒧᑦ ᐱᓯᒪᔭᕆᐊᖃᖅᖢᓂᒋᑦ ᐊᐱᖅᓱᖅᑕᐅᖃᑕᐅᔪᓐᓇᕐᓂᐊᕐᓗᓂ 

ᐅᕝᕙᓘᓐᓃᑦ ᖃᐅᔨᓴᖅᑕᐅᒃᑲᓐᓂᕐᓂᐊᕐᓗᓂ.   

7. ᓂᕈᐊᖅᑏᑦ ᑲᑎᒪᔨᕋᓛᑦ ᑲᑎᒪᔨᐅᓪᓗᑎᒃ ᐅᑯᓇᙶᖅᑐᑦ, ᑭᓯᐊᓂ 

ᑖᒃᑯᐊᑐᐊᖑᔭᕆᐊᖃᙱᖦᖢᑎᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒡᒐᖅᑐᐃᔨᖓ ᐊᒻᒪ 

ᐃᖅᑲᓇᐃᔮᒃᓴᖅᓯᐅᖅᑐᑦ ᐊᖓᔪᖅᑳᖓᑦ.  ᐊᑲᐅᓈᖅᐸᑦ, ᐱᓕᕆᐊᒃᓴᕆᔭᐅᔪᓂᒃ 

ᐱᓕᕆᖃᑕᐅᔪᓐᓇᖅᑐᒥᒃ ᐅᕝᕙᓘᓐᓃᑦ ᓄᓇᓕᖕᓂ ᑭᒡᒐᖅᑐᐃᔨᒥᑦ ᐃᓚᒋᔭᐅᔪᖃᕈᓐᓇᖅᐳᖅ 

ᓂᕈᐊᖅᑎᑦ ᑲᑎᒪᔨᕋᓛᖏᓐᓄᑦ, ᐃᓚᐅᖏᓐᓇᖃᑦᑕᕐᓂᐊᖅᑐᓂᒃ ᐅᕝᕙᓘᓐᓃᑦ 

ᐅᖃᐅᔾᔨᐅᔨᐅᖃᑕᐅᓗᑎᒃ.  ᐃᖅᑲᓇᐃᔮᒃᓴᐅᑉ ᖁᑦᑎᖕᓂᖓ ᒪᓕᒡᓗᒍ, ᓂᕈᐊᖅᑎᑦ 

ᑲᑎᒪᔨᕋᓛᖏᑦ ᐅᓄᓛᖃᕆᐊᖃᖅᐳᑦ ᐱᖓᓲᓗᑎᒃ ᐃᓄᐃᑦ. 

8. ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑭᒡᒐᖅᑐᐃᔨ ᑐᑭᖃᖅᐳᖅ ᐃᖅᑲᓇᐃᔭᖅᑏᑦ 

ᐱᔪᓐᓇᐅᑎᖃᖅᑎᑕᐅᔪᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ/ᐅᕝᕙᓘᓐᓃᑦ 

ᐊᐅᓚᑦᑎᔪᓐᓇᕐᓗᓂ ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᕐᓗᒋᑦ. 

 
 

ᒪᓕᒋᐊᓖᑦ 

 

9. ᐃᖅᑲᓇᐃᔮᖅᑖᕋᓱᒃᑐᑦ ᖃᐅᔨᓴᖅᑎᓄᑦ ᒪᓕᒃᑕᐅᔭᕆᐊᓕᖕᓂᒃ ᒪᓕᒃᑐᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᕐᓂᕋᕐᓗᑎᒃ ᑎᑎᕋᖁᔭᐅᓂᐊᖅᐳᑦ 

ᐃᖅᑲᓇᐃᔭᕐᕕᒋᖃᑦᑕᖅᓯᒪᔭᖏᓐᓂᒃ ᖃᐅᔨᓴᕈᑎᒥᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᑎᑎᕋᕐᓗᓂ 

ᒫᓐᓇᓗ ᐊᖓᔪᖅᑳᕆᔭᒥᓂᒃ.       

10. ᒫᓐᓇ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑐᑦ ᒪᕐᕉᖕᓂᒃ ᖃᐅᔨᒋᐊᕐᕕᐅᔪᓐᓇᖅᑑᖕᓂᒃ 

ᑐᓂᓯᔭᕆᐊᖃᖅᐳᖅ; ᐱᖃᑖ ᒫᓐᓇ ᐊᖓᔪᖅᑳᕆᔭᕆᐊᖃᖅᖢᓂᐅᒃ.  ᐊᓯᓕᒫᖏᑦ 

ᐃᖅᑲᓇᐃᔮᖅᑖᕋᓱᒃᑐᑦ ᐱᖓᓱᓂᒃ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᑐᓂᓯᔭᕆᐊᖃᖅᐳᖅ, ᒫᓐᓇᓗ 

ᐊᖓᔪᖅᑳᕆᔭᖓᓂᒃ. 

11. ᓯᓚᑖᓂᙶᖅᑐᒥᑦ ᐃᖅᑲᓇᐃᔮᖅᑖᕋᓱᒃᑐᒥᑦ ᑭᖑᓂᑦᑎᓐᓂ ᐱᓕᕆᖃᑦᑕᖅᓯᒪᒍᓂ ᓄᓇᕗᑦ 

ᒐᕙᒪᖓᓂ, ᖃᐅᔨᒋᐊᕐᕕᐅᔪᓐᓇᖅᑐᒥᑦ ᑐᓂᓯᔭᕆᐊᓕᒃ ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔭᕐᕕᒋᓚᐅᖅᑕᖓᓂ 

12. ᐊᑐᓂ ᖃᐅᔨᓴᖅᑏᑦ ᐃᖅᑲᓇᐃᔮᖅᑖᕋᓱᒃᑐᒥᑦ ᑲᒪᔨᐅᖃᑦᑕᖅᓯᒪᔭᕆᐊᓕᑦ ᐊᑯᓂᐸᓗᒃ, ᓲᕐᓗ 

ᑕᖅᑭᓂᒃ 6−ᓂᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒥᑦ ᓂᕈᐊᖅᑎᑦ ᑲᑎᒪᔨᕋᓛᖏᓐᓄᑦ. 

13. ᓂᕈᐊᖅᑎᑦ ᑲᑎᒪᔨᕋᓛᖏᑦ ᐊᓯᐊᓂ ᖃᐅᔨᓴᖅᑎᑖᕈᓐᓇᖅᐳᑦ ᐊᖓᔪᖅᑳᕆᔭᐅᔪᒥᑦ 

ᐃᓇᖐᓂᐊᖅᑐᒥᒃ ᐃᖅᑲᓇᐃᔮᖅᑖᕋᓱᒃᑐᖅ ᖃᐅᔨᑎᑦᑎᔪᓐᓇᕐᓂᐊᕐᓗᓂ 

ᖃᐅᔨᓴᕈᑎᖃᕆᐊᖃᖅᐸᑕ ᐃᓚᐃᓐᓇᖅᓯᐅᖅᑐᖃᙱᓪᓗᓂ.  

14. ᐃᖅᑲᓇᐃᔮᖅᑖᖅᑎᑦᑎᔪᖃᔾᔮᙱᑦᑐᖅ ᑭᓯᐊᓂ ᓂᕈᐊᖅᑎᑦ ᑲᑎᒪᔨᕋᓛᖏᑦ ᓇᓗᓇᐃᖅᓯᒃᐸᑕ 

ᓂᕈᐊᖅᑕᐅᓇᓱᒃᑐᖅ ᐃᖅᑲᓇᐃᔮᒃᓴᒧᑦ ᓈᒻᒪᓛᖑᓂᖓᓂᒃ; ᑕᒪᓐᓇ ᓇᓗᓇᐃᖅᑕᐅᒐᔪᒃᐳᖅ 

ᐱᖓᓱᓂᒃ ᐱᐅᔪᓂᒃ ᖃᐅᔨᒋᐊᕐᕕᒃᓴᖃᕈᑎᒃ ᐅᕝᕙᓘᓐᓃᑦ ᒪᕐᕉᖕᓂᒃ ᐱᐅᔫᖕᓂᒃ 

ᖃᐅᔨᒋᐊᕐᕕᒃᓴᖃᕈᑎᒃ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔮᕆᔭᒥᓄᑦ.  ᐃᖅᑲᓇᐃᔮᖅᑖᕋᓱᒃᑐᖅ 

ᑲᒪᒋᔭᒃᓴᖃᖅᐳᖅ ᐃᖅᑲᓇᐃᔮᖅᑖᕋᓱᒃᑎᓪᓗᒍ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᐅᖃᐅᓯᕆᔭᖏᑦ 

ᐊᑐᐃᓐᓇᐅᑦᑎᐊᖁᓪᓗᒋᑦ ᐊᒻᒪ ᖃᐅᔨᒋᐊᕐᕕᒃᓴᐃᑦ ᓄᑖᙳᓛᖑᓗᑎᒃ. 

15. ᐃᖅᑲᓇᐃᔮᖅᑖᕋᓱᒃᑐᑦ ᖃᐅᔨᓴᖅᑎᖏᓐᓂᒃ ᑐᓴᖅᑎᑦᑎᔭᕆᐊᓕᒃ 

ᖃᐅᔨᒋᐊᕐᕕᐅᑐᐃᓐᓇᕆᐊᖃᕐᓂᖏᓐᓂᒃ ᐃᖅᑲᓇᐃᔭᕐᕕᒋᖃᑦᑕᖅᓯᒪᔭᖏᓐᓂᒃ 

ᖃᐅᔨᒋᐊᕐᕕᒃᓴᒥᒃ ᑎᑎᕋᖁᔭᐅᓗᓂ.  ᖃᐅᔨᓴᖅᑎ ᐊᑐᐃᓐᓇᐅᙱᑉᐸᑦ, ᓂᕈᐊᖅᑎᑦ 

ᑲᑎᒪᔨᕋᓛᖏᑦ ᐃᓱᒪᖅᓱᕐᓗᑎᒃ:  

a. ᐃᖅᑲᓇᐃᔮᖅᑖᕋᓱᒃᑐᒥᑦ ᐅᖓᕙᕆᐊᖅᑎᑦᑎᑐᐃᓐᓇᕆᐊᓕᑦ 

b. ᐃᖅᑲᓇᐃᔮᖅᑖᕋᓱᒃᑐᖅ ᐱᕕᒃᓴᖃᖅᑎᑕᐅᓗᓂ ᐊᓯᖔᖓᓂᒃ ᖃᐅᔨᓴᖅᑎᒃᓴᒥᒃ 

ᑎᑎᕋᕈᓐᓇᕐᓂᖓᓂᒃ 

c. ᑭᖑᓪᓕᕐᒧᑦ ᐃᖅᑲᓇᐃᔮᖅᑖᕋᓱᒃᑐᒧᑦ ᑲᔪᓯᓗᑎᒃ (ᓂᕈᐊᖅᑕᐅᓇᓱᒃᑐᖅ A ᐊᒻᒪ B 

ᐊᔪᕐᓇᖅᐸᑕ). 

16. ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᐅᕝᕙᓘᓐᓃᑦ ᓂᕈᐊᖅᑎᑦ 

ᑲᑎᒪᔨᕋᓛᖏᑕ ᐃᓚᖓ, ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᖃᐅᔨᒋᐊᕈᓐᓇᖅᐳᖅ ᑕᐃᓐᓇ 

ᐃᓄᒃ ᖃᐅᔨᒋᐊᕋᓱᒃᑐᖅ ᖃᐅᔨᓴᖅᑎᐅᖃᑕᐅᔪᓄᑦ ᐊᑎᓕᔨᐅᖅᓯᒪᙱᑐᐊᖅᐸᑦ 

ᒪᓕᒃᑕᐅᓪᓗᓂ ᓄᓇᕗᑦ ᒐᕙᒪᒃᑯᓐᓂ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ 

ᑲᙳᓇᖅᑐᓕᕆᓂᕐᒧᑦ ᐱᖁᔭᕐᒥ.    

17. ᑭᒡᒐᖅᑐᖅᑎᑦ ᐃᖅᑲᓇᐃᔭᕆᖃᑦᑕᖅᓯᒪᔭᖏᓐᓂᒃ ᖃᐅᔨᓴᕈᑎᒥᒃ ᑎᑎᕋᖅᑐᖅ ᖃᐅᔨᓴᖅᑎᒥᑦ 

ᑐᓴᖅᑎᑦᑎᔭᕆᐊᓕᒃ ᐊᑐᖅᓯᒪᔪᓂᒃ ᖃᐅᔨᒋᐊᕈᑎᒃᓴᓂᒃ ᑐᓂᔭᐅᔪᑦ ᐃᖅᑲᓇᐃᔮᖅᑖᕋᓱᒃᑑᑉ 

ᒥᒃᓵᓄᑦ ᒪᓕᖕᒪᑕ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᐱᖁᔭᕐᒥᑦ 

ᐃᖅᑲᓇᐃᔮᖅᑖᕋᓱᒃᑐᒧᓪᓗ ᑕᑯᔭᐅᑐᐃᓐᓇᕆᐊᖃᖅᖢᑎᒃ. ᑭᓯᐊᓂ, ᑐᑭᓯᒋᐊᕈᑎᒃᓴᑦ 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑎᓕᓯᔾᔪᑕᐅᓯᒪᔪᖅ 511: 

ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ 

ᖃᐅᔨᒋᐊᕐᓂᖅ 

  
 

ᐄᐳᓗ 29, 2019 

ᖃᐅᔨᓴᖅᑎᓄᑦ ᐋᖅᑭᒃᑕᐅᔪᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᓂᑦ ᓄᖅᑲᖓᑎᑕᐅᑐᐃᓐᓇᕆᐊᓕᒃ 

ᖃᐅᔨᓴᖅᑎ ᐱᖁᔨᒃᐸᑦ.  

18. ᖃᐅᔨᓴᖅᑎ ᐱᖁᔨᒃᐸᑦ, ᓇᓕᐊᑐᐃᓐᓇᖅ ᖃᐅᔨᓴᖅᑎᓄᑦ ᐋᖅᑭᒃᑕᐅᔪᖅ ᐅᕝᕙᓘᓐᓃᑦ 

ᐃᓱᒪᒋᔭᐅᔪᑦ ᑐᓴᖅᑕᐅᔪᒃᓴᐃᑦ ᑲᑎᑕᐅᔪᑦ ᐃᖅᑲᓇᐃᔮᖅᑖᕋᓱᒃᑐᒥᑦ ᐱᔾᔪᑎᖃᕐᓗᑎᒃ 

ᖃᐅᔨᓴᖅᑎᒥᙶᖅᑐᑦ ᑲᔪᓯᑦᑎᐊᕐᓂᕋᖅᑕᐅᔪᒥ ᓇᓗᓇᐃᖅᑕᐅᔭᕆᐊᖃᖅᐳᑦ ᐃᒪᓐᓇ 

"ATIPP s.22 ᐊᑐᕈᓐᓃᖅᑎᑕᐅᔪᖅ" ᐴᒃᓴᐅᑎᒧᓪᓗ ᐴᖅᑕᐅᓗᓂ ᓂᐱᑎᓪᓗᒍᓗ 

ᓇᓗᓇᐃᖅᓯᒪᑦᑎᐊᕐᓗᓂ ᐃᒪᓐᓇ "ᑕᑯᔭᐅᔭᕆᐊᖃᙱᑦᑐᖅ ATIPP ᒪᓕᒃᖢᒍ" 

ᐃᓚᓕᐅᔾᔭᐅᓗᓂ ᐃᖅᑲᓇᐃᔮᖅᑖᕋᓱᒃᑐᑦ ᑐᖅᑯᖅᓯᒪᕝᕕᐊᓄᑦ.  

19. ᑭᒡᒐᖅᑐᖅᑎᐅᔪᖅ ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᑎᑎᕋᖅᑐᖅ ᐃᒪᐃᑦᑕᕆᐊᖃᖅᐳ: 

a. ᑐᑭᓯᒋᐊᕈᑎᒃᓴᑦ ᑕᒪᕐᒥᒃ ᐱᔭᖏᑦ ᖃᐅᔨᒋᐊᕐᕕᒃᓴᒥᑦ ᐊᐱᖅᓱᖅᑎᓪᓗᒋᑦ 

ᑎᑎᕋᖅᑕᐅᑦᑎᐊᕆᐊᖃᖅᐳᑦ ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂ ᑎᑎᕋᖅᓯᒪᔪᓂᑦ; 

b. ᓇᓗᓇᐃᖅᓯᑦᑎᐊᕐᓗᓂ ᓂᕈᐊᖅᑎᑦ ᑲᑎᒪᔨᕋᓛᖏᑦ ᐊᖏᕐᓂᖏᓐᓂᒃ 

ᐊᐱᖅᑯᑕᐅᒃᑲᓐᓂᖅᑐᓄᑦ, ᐱᔭᕆᐊᖃᖅᐸᑦ;  

c. ᑎᑎᕌᓂᒃᓯᒪᔪᖅ ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᖃᐅᔨᒋᐊᕈᑎ ᐴᒃᓴᐅᑎᒧᑦ 

ᐴᖅᓯᒪᑦᑎᐊᕐᓗᒋᑦ ᓂᐱᑎᓯᒪᓗᒍᓗ ᐊᒻᒪᓗ ᐃᖅᑲᓇᐃᔮᖅᑖᕋᓱᒃᑐᑦ 

ᑐᖅᑯᖅᓯᒪᕝᕕᐊᓄᐊᖅᑕᐅᓗᓂ, ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᐱᔭᐅᓯᒪᔪᑦ 

ᓇᓗᓇᐃᖅᓯᒪᑦᑎᐊᕐᓗᒋᑦ ᐃᒪᓐᓇ "ATIPP s.22 ᐊᑐᕈᓐᓃᖅᑎᑕᐅᔪᖅ" 

ᓴᖅᑭᑎᑕᐅᔾᔮᙱᒻᒪᑦ ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᑐᓴᖅᑕᐅᒋᐊᖃᖏᑦᑐᓂ ᐱᖁᔭᖅ ᐱᖁᔨᒃᐸᑦ. 

d. ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᑎᑎᕋᖅᑕᐅᔪᑦ ᓂᕈᐊᖅᑎᑦ ᑲᑎᒪᔨᕋᓛᖏᓐᓄᑦ 

ᑕᑯᖅᑯᑎᓗᒋᑦ ᑭᖑᓪᓕᖅᐹᒥ ᐋᖅᑭᒃᓯᔭᕆᐊᖃᕐᓂᐊᖅᑐᑦ ᐃᖅᑲᓇᐃᔮᖅᑖᕋᓱᒃᑑᑉ 

ᓈᒪᒐᔭᕐᓂᖓᓂᒃ ᐃᖅᑲᓇᐃᔮᒃᓴᒧᑦ ᐃᓐᓄᒃᑕᐅᓇᓱᒃᑐᒧᑦ. 

 

20. ᓂᕈᐊᖅᑎᑦ ᑲᑎᒪᔨᕋᓛᖏᑦ ᖃᐅᔨᒋᐊᕈᓐᓇᙱᑉᐸᑕ ᐃᖅᑲᓇᐃᔮᖅᑖᕋᓱᒃᑑᑉ 

ᖃᐅᔨᒋᐊᕐᕕᒋᖁᔭᖓᓂᒃ ᐅᕝᕙᓘᓐᓃᑦ ᓂᕈᐊᖅᑎᑦ ᑲᑎᒪᔨᕋᓛᖏᑦ ᖃᐅᔨᒋᐊᕐᕕᒃᓴᓂᑦ 

ᐱᔭᐅᔪᓂᑦ ᓈᒻᒪᙱᓐᓇᓱᒋᓐᓈᒃᐸᑕ ᐃᓚᑰᒃᐸᑕᓘᓐᓃᑦ ᓇᓗᓇᐃᖅᓯᔪᓐᓇᑦᑎᐊᕐᓂᐊᕐᓗᑎᒃ 

ᐃᖅᑲᓇᐃᔭᖅᑎᑖᕐᓂᖏᓐᓂᒃ, ᐃᖅᑲᓇᐃᔮᖅᑖᕋᓱᒃᑑᑉ ᐱᓇᔫᑎᒋᔭᖓ ᐲᖅᑕᐅᓂᐊᖅᐳᖅ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓃᕐᓗᓂ ᐃᖅᑲᓇᐃᔮᖅᑖᕋᓱᒃᑐᓄᑦ. 

 
 

ᐱᔪᓐᓇᐅᑎᖃᖅᑐᑦ 

 

21. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ ᒪᓕᒐᖏᓪᓗ 

22. ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᖏᑦᑐᓂ ᐱᖁᔭᖅ 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᑎᓕᓯᔾᔪᑕᐅᓯᒪᔪᖅ 511: 

ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ 

ᖃᐅᔨᒋᐊᕐᓂᖅ 

  
 

ᐄᐳᓗ 29, 2019 

 

ᖃᐅᔨᒋᐊᕐᕕᒃᓴᑦ 

 

23. ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ; ᐅᓇ ᖃᐅᔨᒋᐊᕐᕕᒋᓗᒍ: 

 ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ  

 ᐃᖅᑲᓇᐃᔭᖅᑐᓕᕆᔨᒃᑯᑦ 

 ᐃᖃᓗᐃᑦ, ᓄᓇᕗᑦ 

 (867) 975-6222   


